
Dakshinakalika Sahasranama Stotram

ದಕ್ಷಿಣಕಾಲಿಕಾಸಹಸ್ರನಾಮಸ್ತೋತ್ರಂ

(ಶ್ಯಾಮಾರಹಸ್ಯೇ)
ಶ್ರೀಶಿವ ಉವಾಚ .

ಅಸ್ಯ ಶ್ರದಕ್ಷಿಣಕಾಲಿಕಾಸಹಸ್ರನಾಮಸ್ತ್ರೋತ್ರಸ್ಯ
ಮಹಾಕಾಲಭೈರವ ಋಷಿಸ್ತ್ರಿಷ್ಟುಪ್ಛಂದಃ
ಶ್ಮಶಾನಕಾಲೀ ದೇವತಾ ಧರ್ಮಾರ್ಥಕಾಮಮೋಕ್ಷಾರ್ಥೇ ವಿನಿಯೋಗಃ .
ಓಂ ಶ್ಮಶಾನಕಾಲಿಕಾ ಕಾಲೀ ಭದ್ರಕಾಲೀ ಕಪಾಲಿನೀ .

ಗುಹ್ಯಕಾಲೀ ಮಹಾಕಾಲೀ ಕುರುಕುಲ್ಲಾ ವಿರೋಧಿನೀ .. 1..

ಕಾಲಿಕಾ ಕಾಲರಾತ್ರಿಶ್ಚ ಮಹಾಕಾಲನಿತಂಬಿನೀ .

ಕಾಲಭೈರವಭಾರ್ಯ್ಯಾ ಚ ಕುಲವರ್ತ್ಮಪ್ರಕಾಶಿನೀ .. 2..

ಕಾಮದಾ ಕಾಮಿನೀ ಕನ್ಯಾ ಕಮನೀಯಸ್ವರೂಪಿಣೀ .

ಕಸ್ತೂರೀರಸಲಿಪ್ತಾಂಗೀ ಕುಂಜರೇಶ್ವರಗಾಮಿನೀ .. 3..

ಕಕಾರವರ್ಣಸರ್ವಾಂಗೀ ಕಾಮಿನೀ ಕಾಮಸುಂದರೀ .

ಕಾಮಾರ್ತ್ತಾ ಕಾಮರೂಪಾ ಚ ಕಾಮಧೇನುಃ ಕಲಾವತೀ .. 4..

ಕಾಂತಾ ಕಾಮಸ್ವರೂಪಾ ಚ ಕಾಮಾಖ್ಯಾ ಕುಲಕಾಮಿನೀ .

ಕುಲೀನಾ ಕುಲವತ್ಯಂಬಾ ದುರ್ಗಾ ದುರ್ಗತಿನಾಶಿನೀ .. 5..

ಕೌಮಾರೀ ಕುಲಜಾ ಕೃಷ್ಣಾ ಕೃಷ್ಣದೇಹಾ ಕೃಶೋದರೀ .

ಕೃಶಾಂಗೀ ಕುಲಿಶಾಂಗೀ ಚ ಕ್ರೀಂಕಾರೀ ಕಮಲಾ ಕಲಾ .. 6..

ಕರಾಲಾಸ್ಯಾ ಕರಾಲೀ ಚ ಕುಲಕಾಂತಾಪರಾಜಿತಾ .

ಉಗ್ರಾ ಉಗ್ರಪ್ರಭಾ ದೀಪ್ತಾ ವಿಪ್ರಚಿತ್ತಾ ಮಹಾಬಲಾ .. 7..

ನೀಲಾ ಘನಾ ಮೇಘನಾದಾ ಮಾತ್ರಾ ಮುದ್ರಾ ಮಿತಾಮಿತಾ .

ಬ್ರಾಹ್ಮೀ ನಾರಾಯಣೀ ಭದ್ರಾ ಸುಭದ್ರಾ ಭಕ್ತವತ್ಸಲಾ .. 8..

ಮಾಹೇಶ್ವರೀ ಚ ಚಾಮುಂಡಾ ವಾರಾಹೀ ನಾರಸಿಂಹಿಕಾ .

ವಜ್ರಾಂಗೀ ವಜ್ರಕಂಕಾಲಾ ನೃಮುಂಡಸ್ರಗ್ವಿಣೀ ಶಿವಾ .. 9..

ಮಾಲಿನೀ ನರಮುಂಡಾಲೀ ಗಲದ್ರಕ್ತವಿಭೂಷಣಾ .

ರಕ್ತಚಂದನಸಿಕ್ತಾಂಗೀ ಸಿಂದೂರಾರುಣಮಸ್ತಕಾ .. 10..

ಘೋರರೂಪಾ ಘೋರದಂಷ್ಟ್ರಾ ಘೋರಾ ಘೋರತರಾ ಶುಭಾ .

ಮಹಾದಂಷ್ಟ್ರಾ ಮಹಾಮಾಯಾ ಸುದತೀ ಯುಗದಂತುರಾ .. 11..

ಸುಲೋಚನಾ ವಿರೂಪಾಕ್ಷೀ ವಿಶಾಲಾಕ್ಷೀ ತ್ರಿಲೋಚನಾ .

ಶಾರದೇಂದುಪ್ರಸನ್ನಾಸ್ಯಾ ಸ್ಫುರತ್ಸ್ಮೇತಾಂಬುಜೇಕ್ಷಣಾ .. 12..

ಅಟ್ಟಹಾಸಾ ಪ್ರಫುಲ್ಲಾಸ್ಯಾ ಸ್ಮೇರವಕ್ತ್ರಾ ಸುಭಾಷಿಣೀ .

ಪ್ರಫುಲ್ಲಪದ್ಮವದನಾ ಸ್ಮಿತಾಸ್ಯಾ ಪ್ರಿಯಭಾಷಿಣೀ .. 13..

ಕೋಟರಾಕ್ಷೀ ಕುಲಶ್ರೇಷ್ಠಾ ಮಹತೀ ಬಹುಭಾಷಿಣೀ .

ಸುಮತಿಃ ಕುಮತಿಶ್ಚಂಡಾ ಚಂಡಮುಂಡಾತಿವೇಗಿನೀ .. 14..

ಪ್ರಚಂಡಾ ಚಂಡಿಕಾ ಚಂಡೀ ಚರ್ಚಿತಾ ಚಂಡವೇಗಿನೀ .

ಸುಕೇಶೀ ಮುಕ್ತಕೇಶೀ ಚ ದೀರ್ಘಕೇಶೀ ಮಹಾಕುಚಾ .. 15..

ಪ್ರೇತದೇಹಕರ್ಣಪೂರಾ ಪ್ರೇತಪಾಣಿ ಸುಮೇಖಲಾ .

ಪ್ರೇತಾಸನಾ ಪ್ರಿಯಪ್ರೇತಾ ಪ್ರೇತಭೂಮಿಕೃತಾಲಯಾ .. 16..

ಶ್ಮಶಾನವಾಸಿನೀ ಪುಣ್ಯಾ ಪುಣ್ಯದಾ ಕುಲಪಂಡಿತಾ .

ಪುಣ್ಯಾಲಯಾ ಪುಣ್ಯದೇಹಾ ಪುಣ್ಯಶ್ಲೋಕಾ ಚ ಪಾವನೀ .. 17..

ಪೂತಾ ಪವಿತ್ರಾ ಪರಮಾ ಪರಾ ಪುಣ್ಯವಿಭೂಷಣಾ .

ಪುಣ್ಯನಾಮ್ನೀ ಭೀತಿಹರಾ ವರದಾ ಖಡ್ಗಪಾಶಿನೀ .. 18..

ನೃಮುಂಡಹಸ್ತಾ ಶಾಂತಾ ಚ ಛಿನ್ನಮಸ್ತಾ ಸುನಾಸಿಕಾ .

ದಕ್ಷಿಣಾ ಶ್ಯಾಮಲಾ ಶ್ಯಾಮಾ ಶಾಂತಾ ಪೀನೋನ್ನತಸ್ತನೀ .. 19..

ದಿಗಂಬರೀ ಘೋರರಾವಾ ಸೃಕ್ಕಾಂತರಕ್ತವಾಹಿನೀ .

ಘೋರರಾವಾ ಶಿವಾಸಂಗಾ ನಿಃಸಂಗಾ ಮದನಾತುರಾ .. 20..

ಮತ್ತಾ ಪ್ರಮತ್ತಾ ಮದನಾ ಸುಧಾಸಿಂಧುನಿವಾಸಿನೀ .

ಅತಿಮತ್ತಾ ಮಹಾಮತ್ತಾ ಸರ್ವಾಕರ್ಷಣಕಾರಿಣೀ .. 21..

ಗೀತಪ್ರಿಯಾ ವಾದ್ಯರತಾ ಪ್ರೇತನೃತ್ಯಪರಾಯಣಾ .

ಚತುರ್ಭುಜಾ ದಶಭುಜಾ ಅಷ್ಟಾದಶಭುಜಾ ತಥಾ .. 22..

ಕಾತ್ಯಾಯನೀ ಜಗನ್ಮಾತಾ ಜಗತೀಪರಮೇಶ್ವರೀ .

ಜಗದ್ಬಂಧುರ್ಜಗದ್ಧಾತ್ರೀ ಜಗದಾನಂದಕಾರಿಣೀ .. 23..

ಜಗಜ್ಜೀವವತೀ ಹೈಮವತೀ ಮಾಯಾ ಮಹಾಲಯಾ .

ನಾಗಯಜ್ಞೋಪವೀತಾಂಗೀ ನಾಗಿನೀ ನಾಗಶಾಯಿನಿ .. 24..

ನಾಗಕನ್ಯಾ ದೇವಕನ್ಯಾ ಗಾಂಧಾರೀ ಕಿನ್ನರೀ ಸುರೀ .

ಮೋಹರಾತ್ರೀ ಮಹಾರಾತ್ರೀ ದಾರುಣಾಭಾ ಸುರಾಸುರೀ .. 25..

ವಿದ್ಯಾಧರೀ ವಸುಮತೀ ಯಕ್ಷಿಣೀಯೋಗಿನೀ ಜರಾ .

ರಾಕ್ಷಸೀ ಡಾಕಿನೀ ವೇದಮಯೀ ವೇದವಿಭೂಷಣಾ .. 26..

ಶ್ರುತಿಸ್ಮೃತಿಮಹಾವಿದ್ಯಾ ಗುಹ್ಯವಿದ್ಯಾಪುರಾತನೀ .

ಚಿಂತಚಿಂತಾ ಸ್ವಧಾ ಸ್ವಾಹಾ ನಿದ್ರಾ ತಂದ್ರಾ ಚ ಪಾರ್ವತೀ .. 27..

ಅರ್ಪಣಾ ನಿಶ್ಚಲಾ ಲೋಲಾ ಸರ್ವವಿದ್ಯಾತಪಸ್ವಿನೀ .

ಗಂಗಾ ಕಾಶೀ ಶಚೀ ಸೀತಾ ಸತೀ ಸತ್ಯಪರಾಯಣಾ .. 28..

ನೀತಿಃ ಸುನೀತಿಃ ಸುರುಚಿಸ್ತುಷ್ಟಿಃ ಪುಷ್ಟಿಧೃತಿಃ ಕ್ಷಮಾ .

ವಾಣೀ ಬುದ್ಧಿರ್ಮಹಾಲಕ್ಷ್ಮೀರ್ಲಕ್ಷ್ಮೀರ್ನೀಲಸರಸ್ವತೀ .. 29..

ಸ್ರೋತಸ್ವತೀ ಸ್ರೋತವತೀ ಮಾತಂಗೀ ವಿಜಯಾ ಜಯಾ .

ನದೀ ಸಿಂಧುಃ ಸರ್ವಮಯಿ ತಾರಾ ಶೂನ್ಯನಿವಾಸಿನೀ .. 30..

ಶುದ್ಧಾ ತರಂಗಿಣೀ ಮೇಧಾ ಲಾಕಿನೀ ಬಹುರೂಪಿಣೀ .

ಸದಾನಂದಮಯೀ ಸತ್ಯಾ ಸರ್ವಾನಂದಸ್ವರೂಪಿಣೀ .. 31..

ಸುನಂದಾ ನಂದಿನೀ ಸ್ತುತ್ಯಾ ಸ್ತವನೀಯಾ ಸ್ವಭಾವಿನೀ .

ರಂಕಿಣೀ ಟಂಕಿನೀ ಚಿತ್ರಾ ವಿಚಿತ್ರಾ ಚಿತ್ರರೂಪಿಣೀ .. 32..

ಪದ್ಮಾ ಪದ್ಮಾಲಯಾ ಪದ್ಮಮುಖೀ ಪದ್ಮವಿಭೂಷಣಾ .. 33..

ಶಾಕಿನೀ ಹಾಕಿನೀ ಕ್ಷಾಂತಾ ರಾಕಿಣೀ ರುಧಿರಪ್ರಿಯಾ .

ಭ್ರಾಂತಿರ್ಭವಾನೀ ರುದ್ರಾಣೀ ಮೃಡಾನೀ ಶತ್ರುಮರ್ದಿನೀ .. 34..

ಉಪೇಂದ್ರಾಣೀ ಮಹೇಶಾನೀ ಜ್ಯೋತ್ಸ್ನಾ ಚೇಂದ್ರಸ್ವರೂಪಿಣೀ .

ಸೂರ್ಯ್ಯಾತ್ಮಿಕಾ ರುದ್ರಪತ್ನೀ ರೌದ್ರೀ ಸ್ತ್ರೀ ಪ್ರಕೃತಿಃ ಪುಮಾನ್ .. 35..

ಶಕ್ತಿಃ ಸೂಕ್ತಿರ್ಮತಿರ್ಮತೀ ಭುಕ್ತಿರ್ಮುಕ್ತಿಃ ಪತಿವ್ರತಾ .

ಸರ್ವೇಶ್ವರೀ ಸರ್ವಮಾತಾ ಶರ್ವಾಣೀ ಹರವಲ್ಲಭಾ .. 36..

ಸರ್ವಜ್ಞಾ ಸಿದ್ಧಿದಾ ಸಿದ್ಧಾ ಭಾವ್ಯಾ ಭವ್ಯಾ ಭಯಾಪಹಾ .

ಕರ್ತ್ರೀ ಹರ್ತ್ರೀ ಪಾಲಯಿತ್ರೀ ಶರ್ವರೀ ತಾಮಸೀ ದಯಾ .. 37..

ತಮಿಸ್ರಾ ಯಾಮಿನೀಸ್ಥಾ ಚ ಸ್ಥಿರಾಂ ಧೀರಾ ತಪಸ್ವಿನೀ .

ಚಾರ್ವಂಗೀ ಚಂಚಲಾ ಲೋಲಜಿಹ್ವಾ ಚಾರುಚರಿತ್ರಿಣೀ .. 38..

ತ್ರಪಾ ತ್ರಪಾವತೀ ಲಜ್ಜಾ ನಿರ್ಲಜ್ಜಾ ಹ್ರೀಂ ರಜೋವತೀ .

ಸತ್ತ್ವವತೀ ಧರ್ಮನಿಷ್ಠಾ ಶ್ರೇಷ್ಠಾ ನಿಷ್ಠುರವಾದಿನೀ .. 39..

ಗರಿಷ್ಠಾ ದುಷ್ಟಸಂಹರ್ತ್ರೀ ವಿಶಿಷ್ಟಾ ಶ್ರೇಯಸೀ ಘೃಣಾ .

ಭೀಮಾ ಭಯಾನಕಾ ಭೀಮನಾದಿನೀ ಭೀಃ ಪ್ರಭಾವತೀ .. 40..

ವಾಗೀಶ್ವರೀ ಶ್ರೀರ್ಯಮುನಾ ಯಜ್ಞಕರ್ತ್ರೀ ಯಜುಃಪ್ರಿಯಾ .

ಋಕ್ಸಾಮಾಥರ್ವನಿಲಯಾ ರಾಗಿಣೀ ಶೋಭನಸ್ವರಾ .. 41..

ಕಲಕಂಠೀ ಕಂಬುಕಂಠೀ ವೇಣುವೀಣಾಪರಾಯಣಾ .

ವಂಶಿನೀ ವೈಷ್ಣವೀ ಸ್ವಚ್ಛಾ ಧಾತ್ರೀ ತ್ರಿಜಗದೀಶ್ವರೀ .. 42..

ಮಧುಮತೀ ಕುಂಡಲಿನೀ ಋದ್ಧಿಃ ಸಿದ್ಧಿಃ ಶುಚಿಸ್ಮಿತಾ .

ರಂಭೋರ್ವಶೀ ರತೀ ರಾಮಾ ರೋಹಿಣೀ ರೇವತೀ ರಮಾ .. 43..

ಶಂಖಿನೀ ಚಕ್ರಿಣೀ ಕೃಷ್ಣಾ ಗದಿನೀ ಪದ್ಮಿನೀ ತಥಾ .

ಶೂಲಿನೀ ಪರಿಘಾಸ್ತ್ರಾ ಚ ಪಾಶಿನೀ ಶಾರ್ಙ್ಗಪಾಣಿನೀ .. 44..

ಪಿನಾಕಧಾರಿಣೀ ಧೂಮ್ರಾ ಶರಭೀ ವನಮಾಲಿನೀ .

ವಜ್ರಿಣೀ ಸಮರಪ್ರೀತಾ ವೇಗಿನೀ ರಣಪಂಡಿತಾ .. 45..

ಜಟಿನೀ ಬಿಂಬಿನೀ ನೀಲಾ ಲಾವಣ್ಯಾಂಬುಧಿಚಂದ್ರಿಕಾ .

ಬಲಿಪ್ರಿಯಾ ಸದಾಪೂಜ್ಯಾ ಪೂರ್ಣಾ ದೈತ್ಯೇಂದ್ರಮಾಥಿನೀ .. 46..

ಮಹಿಷಾಸುರಸಂಹಂತ್ರೀ ವಾಸಿನೀ ರಕ್ತದಂತಿಕಾ .

ರಕ್ತಪಾ ರುಧಿರಾಕ್ತಾಂಗೀ ರಕ್ತಖರ್ಪರಹಸ್ತಿನೀ .. 47..

ರಕ್ತಪ್ರಿಯಾ ಮಾಂಸರುಚಿರಾ ಸವಾಸಕ್ತಮಾನಸಾ .

ಗಲಚ್ಛೋಣಿತಮುಂಡಾಲಿಕಂಠಮಾಲಾವಿಭೂಷಣಾ .. 48..

ಶವಾಸನಾ ಚಿತಾಂತಸ್ಥಾ ಮಾಹೇಶೀ (ಮಹಿಷೀ)ವೃಷವಾಹಿನೀ .

ವ್ಯಾಘ್ರತ್ವಗಂಬರಾ ಚೀನಚೇಲಿನೀ ಸಿಂಹವಾಹಿನೀ .. 49..

ವಾಮದೇವೀ ಮಹಾದೇವೀ ಗೌರೀ ಸರ್ವಜ್ಞಭಾವಿನೀ .

